
CONVENIO DE COLABORACION ENTRE A AXENCIA DE TURISMO DE GALICIA O
CONCELLO DE CERDEDO-COTOBADE PARA A MELLORA E ACONDICIONAMENTO DAS
PISCINAS FLUVIAIS DE VIASCON

O xerente de Turismo de Galicia

DECLARA:

Que esta Axencia Turismo de Galicia formalizou co Concello de Cerdedo-Cotobade o
instrumento convencional arriba referido por un periodo de vixencia que abrangue dende

a data da sua sinatura ata o 31 de decembro de 2026.

Que o instrumento convencional ten por obxecto establecer o marco de colaboracién
entre a Axencia de Turismo de Galicia e o Concello de Cerdedo-Cotobade para a mellora e

acondicionamento das piscinas fluviais de Viascén.

Que existe converxencia de intereses entre as entidades asinantes en orde & consecucion

obxecto referido.

Que o instrumento convencional que se pretende asinar se fundamenta no seguinte:

Primeiro.- A Axencia Turismo de Galicia, en virtude do disposto no artigo 9 dos seus
estatutos, aprobados polo Decreto 196/2012, do 27 de setembro, é a entidade publica
instrumental do sector publico autondmico de Galicia & que lle corresponde o impulso e
execucion da politica turistica da Xunta de Galicia en relacién coa promocion da calidade e
a innovacion, o desenvolvemento, mellora, informacion e difusién do sector turistico
galego, potenciando a devandita oferta, mediante a comercializacién, informacién e

difusién do produto turistico da Comunidade Auténoma de Galicia.

Para lograr esta finalidade a Axencia Turismo de Galicia acomete, no ambito das suas
competencias, un decidido apoio & promocion e fomento do sector turistico de Galicia a

través daquelas accions que lle permiten acadar os seus obxectivos.

Segundo.- O Concello de Cerdedo-Cotobade, no seu propoésito de fomentar as actividades
turisticas e culturais como un importante sector de desenvolvemento nas zonas rurais,
estd a promover todos aqueles aspectos e actuaciéns que faciliten o acceso de todos os
vecifios e visitantes a aquelas zonas que pola sia importancia turistica merecen ser

visitadas.

O Concello de Cerdedo-Cotobade pretende levar a cabo as actuacions necesarias para
acondicionar e mellorar a contorna da area recreativa e de bafio de rio Cabanelas, no
lugar de Cabanelas, parroquia de Viascon, na procura de rexenerar e dotar de calidade os
seus espazos de ocio e as sUas praias fluviais. A praia fluvial de Cabanelas, de acordo co
ultimo informe técnico do Programa de vixilancia sanitaria das zonas de bafio de Galicia
feito pola administracion autonémica, conta con augas continentais de primeira calidade

para os bafistas.

O ambito de actuacion do proxecto é un conxunto de dominios publicos e fincas de
propiedade municipal, mais as intervencions levaranse a cabo en diferentes partes destas

areas, sen chegar a abarcar a sua totalidade, nunha superficie total de 1.738,37 m2

A praia caracterizase por unha secuencia de desniveis no terreo, os cales son moderados
nas proximidades do rio e algo mais pronunciados nas zonas construidas. Componse de
duas piscinas a diferente cota. A mais baixa é a piscina de bafio xeral, pois esta destinada
a todo o publico, aliméntase directamente do rio Cabanelas e presenta certa
profundidade. Mentres que a mais alta ten unha estrutura mais artificial e é menos

profunda, por estar destinada para os nenos.

Ao pasar a piscina fluvial hai un muifio cofiecido como Muifio da Ponte. Ademais existe
unha fonte situada a carén da piscina fluvial, e un conxunto de hérreos na contorna do
ambito, polo que a presenza destes elementos mostra o valor patrimonial e etnografico

do lugar.

Outros elementos que configuran o lugar son unha zona de merendeiros, precedida por un
tobogan e un par de randeeiras e unha Unica mesa de merendeiro situada entre a fonte e
a piscina fluvial. Por outro lado actualmente non existe ningin camifio formal que dirixa

ou articule as zonas de lecer existentes ou indique o acceso de saida do ambito.

Terceiro.- O desefio do proxecto pode englobarse en once premisas, as cales resumen as

intervencions que se levaran a cabo, de acordo co seguinte cadro:

PREMISAS ACTUACIONS
1. Dotar con equipamento e novos usos - Movemento de terras
2. Gafar espazo - Muros de contencién
- Bancos corridos
- Chiringuito
3. Mellorar o acceso e definir o caracter do - Pavimentado
espazo
4. Dirixir o itinerario do percorrido
5. Garantir a seguridade
6. Introduciéon de drenaxe sostible - Franxas verdes
7. Mellorar a temperatura da auga da - Canle dorio
piscina
8. Garantir as condicions de sombra - Introducidn de arbores
9. Preservar e mellorar o existente - Rehabilitacion/reconstrucion
muros
- Reconstrucidn de escaleiras
10. Garantir as condicions axeitadas de - Introducion de luminarias
transito peonil
11. Favorecer o uso do espazo durante todo
o dia

Deste xeito, ao leste créase unha explanada para colocar un chiringuito que preste
servizos & poboacion que vaia aos merendeiros e as piscinas. Ao noroeste, tamén fanse
explanadas para ter mais superficie nas zonas de estancia ao redor das piscinas. E preciso
dicir que os devanditos muros tamén serven como bancos e s6 se recoloca unha das

mesas do merendeiro.

O seguinte é mellorar o acceso ao sitio a través da colocacidn dun pavimento que delimite
as areas de percorrido. De maneira que os diferentes caracteres do espazo (lecer, fluxo,
estancia, etc.) queden definidos, convidando asi a cofiecer e gozar do ambito. Tamén

definense algins camifios para dirixir o itinerario do espazo.

Colocarase tamén listons de madeira no borde da piscina infantil para garantir a
seguridade de calquera que transite cos pés mollados. Asi como algunhas franxas verdes

de drenaxe sostible entre as zonas de pavimento para recoller os fluxos das escorras.

Doutra banda, desviarase o rego por medio dunha canle no bordo oeste da piscina fluvial
coa intencién de que non se encha directamente a piscina. Isto favorece que se produza un
lixeiro estancamento previo, polo que diminuird a forza e en consecuencia mellorard a
temperatura da auga. Deste xeito, a través dunha comporta situada previa a canle,

realizaranse achegas de auga controladas cara & piscina.

Preservarase a vexetacion existente, ainda que se introducirdan novos exemplares de
arbores. Dous deles situaranse na zona de merendeiros co fin de completar a alifiacién
existente e os exemplares restantes colocaranse tamén en alifiacion para enmarcar a

entrada principal do ambito e rematar o bordo ao leste.

Reformdsense as escaleiras existentes e revisaranse os muros xa presentes, realizando un

reforzo en caso de ser necesario.

Introducese iluminacién ao espazo para garantir as condiciéns adecuadas de transito

peonil, o que ademais brindara a oportunidade de usalo durante todo o dia.

Estas melloras inciden na promocion e potenciacién do turismo en Galicia, non sendo

posible promover a concorrencia, por ser o concello a entidade impulsora da actuacion.

Que a través deste convenio, outdérgase 6 Concello de Cerdedo-Cotobade unha
subvencion directa en virtude do disposto no artigo 19.4 c¢) da Lei 9/2007, do 13 de xufio,
de subvencidons de Galicia, polas razdons de interese publico, social, econémico e
humanitario expostas nos puntos anteriores que dificulta a sia convocatoria publica, de
conformidade co previsto no artigo 26.2.a) da Lei 9/2007 do 13 de xuiio, de subvenciéns de

Galicia.

Que os intereses converxentes das partes asinantes exclien o animo de lucro, e non
poden satisfacerse axeitadamente mediante a celebracién dun contrato dos
contemplados Lei 9/2017, do 8 de novembro, de contratos do sector publico, ou doutro

instrumento alleo & natureza estritamente convencional.

En atencion ao exposto, e a fin de dar cumprimento ao preceptuado no artigo 15.2. da Lei
1/2016, de 18 de xaneiro, de transparencia e bo goberno, estimase xustificado o recurso a

sinatura do instrumento convencional que se pretende, con exclusion doutras figuras.

E para que conste, asinase esta memoria, en Santiago de Compostela
O xerente de Turismo de Galicia

Antonio Casas Calvifio

Asinado por: CASAS CALVINO, JOSE ANTONIO

Cargo: Xerente de Turismo de Galicia
Data e hora: 04/03/2026 08:44:35

